
	Hermann Wasserschleben: Die ältesten Privilegien und Statuten der Ludoviciana


	








motus oriantur, caveant sibi studiosi, ne milites praesidiarios, quos soldatos vocant, vel custodes et vigiles nocturnos armis ad pugnam provocent vel verbis irritent, ante aedes etiam pincernarum turbas nocturnas non excitent, eosve verbis ignominiosis provocent,[1] secus qui fecerit, et carcere et pecunia mulctator vel pro ratione delicti relegator.

13. (LXXV. 34) Si[2] quis studiosorum turbas maxime nocturnas quoquo modo excitaverit, venabulis bipennibus, hastis perticis, bombardis aliisque militaribus armis munitus per plateas incesserit, alios invaserit, factiones aluerit, aut renovaverit, domos oppugnaverit, fenestras excusserit aliisve famosis actionibus insanisque clamoribus civitatem impleverit aut hujusmodi etiam illicitis actibus sese immiscuerit, causa cognita gravissimam poenam experietur et pro delicti ratione etiam tanquam tranquillitatis publicae turbator e corpore Academico excluditor.

14. (LXXV. 31) Studiosi per plateas noctu non cursitabunt nec vociferabuntur aut etiam petulantiam exercebunt, sed domi se quiete continebunt, in transgressores Rectori severae animadversionis jus esto.

15. (LXXV. 35) Nullus ex studiosis noctu, etiam quovis praetextu bombardam gestabit, aut quovis etiam tempore intra propugnaculi hujus pomeria displodet, secus qui fecerit, gravissime punietur.[3]

16. Iuniores studiosi sibi privatum praeceptorem eligent, quo directore studiorum suorum utantur.

17. (LXXV. 46) Si quis studiosus puellam virginem defloraverit vel foeminam aliam compresserit,[4] 30 flor. pro mulcta numerabit, quae pecunia in publicum Academiae[5] commodum conferetur, aut totidem dies carceris poenam sustinebit.


X.

De officio Pedellorum.

1. (CI. 5. 6) Pedellorum publicorum[6] officium erit, quotidie accedere, Rectorem et ab illo mandata accipere fideliterque exequi, tum etiam si vel Ephorus

	↑ ante aedes bis provocent fehlt das.

	↑ §. 13 fehlt das.

	↑ aut quovis bis punietur fehlt das.

	↑ vel foem. aliam compr. fehlt das.

	↑ Gymnasii: das.

	↑ Pedelli publici: das.

